
atha añöadaçaà püraëam 
 

gotrabhid-garva-khaëòana- 

govardhana-gotra-mäna-vardhanam 
 
 
 atha prabhäte sadasi vrajeçitur 
  mahä-prabhäveñu vibhäta-paìktiñu | 
 änarccha sämodam udaçru-kaëöhatäà 
  sa snigdhakaëöhaù kathayämbabhüva ca ||1|| [upajäti 12] 
 
[1] atha tasminn äçvinävaçeñe labdha-viçeñe yajïa-yogya-veçe vrajäd bahiù pradeçe 
sarva eva parvaëä sändränanda-vrajä iva sa-prajäù vrajendrädayaù sambhräntäçaya-
präyatayä carantaù surendra-yäga-yogam äcarantaù sthänädi-saïceñkriyamäëän 
ädiçantaù sva-sva-vasatià vihäya vasatià bahir vasanti sma | 
 
[2] tadä ca kadäcid ekasyäà sandhyäyäà gocäraëa-bhü-bhägataù samägataù 
saìkarñaëa-sahacäritayä labdha-harñaù sa-kutuka-tåñëaù çré-kåñëas tadéya-caritam 
älocitavän | tatraiva ca prabhüta-kutukäkuta-sambhütatayä vasati sma | 
 
[3] tad api ca yad api pürva-pürva-saàvatsareñu dåñöam ity apürva-dåñöaà na bhavati, 
tathäpi samprati prauòhatäprakäçataù çatamanyuà prati manyuà janayan janakädiñu 
praëaya-kopaà jïäpayann ajïänata iva jijïäsäïcakre | yadyapi çataparva-päëir evaà 
garväyate, ete gopälana-kärakäù ke varäkäù? nikhila-loka-lokapäla-pälakasya mama 
dakña-mukhyäù prajäpatayaù svéya-manvantara-pati-prabhåtayaù påthivé-patayaù 
kamalajanma-janma-pradhänä munéçänä yajamänä viräjantetaräm iti, tathäpy ete mat-
pitå-puraù-saräs tatra bhaktim atiriktékurvanti iti | 
 
[4] atha spañöékåta-gaurava-sauñöhavam antaù-kañöa-parämåñöaà påñöavän— 
 
 kathyatäà vaù pitaù ko’yaà sambhramaù samupägataù? | 
 yajïärtho yadi devaù kaù? pramäëaà kià, phalaà ca kim? ||2|| [anuñöubh] 
 
[5] vrajeçvare tu jïäna-pürvaka-praçna-vijïänatas tad-abhipräyaà präyaù pratipadya 
sadyaù prativacanam adattavati, punar lälyatocita-bälyato dénatä-dhénam ivoväca— 
 
 yathä vidhätuà bhavatäà tathä çrotuà ca naù spåhä | 
 ubhayeñäà yatas tatra viçeñäçrayatä-sthitiù ||3|| [anuñöubh] 
 
[6] atha, kim asmäbhir vyaktaà vaktavyaà gotrabhit-satraà prati, kià väyaà vatsaù 
pratipatsyete iti vicikitsati täta-päde tad eva kiïcid atiriktaà vyaktam iva kartum 



icchati sma | [7] yathä ca, täta, sarvatra nipuëänäà vaijïänikänäà bhavatäà puträ 
vayaà na tävad gocärakatä-mätra-paryavasita-paryälocanäù, kintu kiïcit kiïcij jïäna-
nétià dharma-rétim api pratipadyämahe iti vyaïjanayä maïju vadati sma— 
 
 sarva-kñetra-präjïa ekaù parätmä 
  tasmin jéväù santi naivätibhinnäù | 
 etad-vijïäù sädhavo vidvad-ijyäs 
  tasmäd eñäà gopanaà naiva yuktam ||4|| [çäliné] 
 
 yoginäà matam etac cen nétir apy avadhäryatäm | 
 udäséno’rivad varjyaù suhåd ätmaiva sammataù ||5|| 
 yady eña panthä dharmasya so’pi nästy avicärataù | 
 tatra yad viduñaù siddhir bhaven näviduñaù kvacit ||6|| 
 dharmo vaidika eveñöau laukikaù kväpi dåçyate | 
 bhavadbhiù kas tayor eña viçeñatvena sammataù? ||7|| [anuñöubh] 
 
[8] tad evaà sva-sutasya suparva-pati-mäna-carvaëäyävirbhavantaà sarva-mata-jïatä-
garvam akharvam älocayann, apürvatayä bhävanäà kurväëas tena ca nija-
pakñasyäpekñaëéyatäà lakñayann, idaà vraja-patir upakñiptavän— 
 
 dharmo’yaà laukikas täta yadyapi syäd athäpy asau | 
 yuktatväd api cämnäyäd ämnäyaja iveñyate ||8|| 
 ya indro devatätra syät parjanyaù sa tu sarvavit | 
 tasyärcanaà kuläyätam asmäkaà ketanaà matam ||9|| [anuñöubh] 
 
[9] kåñëas tad etat karma karma-pradhänatayä varëyamänaà tad uttaram äkarëya 
väsava-hräsa-väsanayä karma-käëòa-paëòitaà-manyänäà matam anusåtya devatä-
khaëòanam äha— 
 
 svataù karma-vaçäd evädätuà karmänusäriëaù | 
 éçaç ced asti karmänugämy asau kä nu devatä ||10|| 
 sarvaà tad bhasmani hutaà para-tantre yad arpaëam | 
 gärhapatye hutaà tat tu yad ätmätméya-poñaëam ||11|| 
 tasmäd äbhéra-vaiçyatväd aghnyäsevä tu naù kåtiù | 
 devatä yadi manyeta mantavyä sä tad-äçrayä ||12|| [anuñöubh] 
 
[10] atha çatamanyor api parjanyatayä tad-äçrayatvam äçaìkya säìkhya-saìkhyävatäà 
matät pratyäcacakñe— 
 
 rajo-bhür yavasädy-arthas tasmän nendro gaväçrayaù | 
 kintu govardhanäkhyäna-kñauëé-bhåd yaù sa eva saù ||13|| 
 nijäjévyatayä gävaù kulägatyä ca bhü-suräù | 
 äçrayatve samakñatvaà yänty ete na divaukasaù ||14|| [anuñöubh] 
 
[11] tatra matäntaraà vitaëòä-paëòitänäà matena khaëòayati— 



 
 äptaväg anumänaà ca pratyakñäd eva gamyate | 
 tasmät pratyakñam eva syät pramäëaà sarva-mardakam ||15|| 
 tasmäd gaväà brähmaëänäm adreç cärabhyatäm mahaù | 
 aindrair nirméyatäà seyaà tri-karmé haviñäà kulaiù ||16|| 
 homo yadi vidhätavyo vahnim uddiçya hüyatäm | 
 äçrayaù sa hi sarveñäà pratyakñaç cänubhüyate ||17|| 
 atha vipräù préëanéyä dattvä dhenüù sadakñiëäù | 
 svabhäva eña bhavatäà vidhi-kiìkaratä nahi ||18|| [anuñöubh] 
 
 annaà dattvä brähmaëädiçvapäkänt- 
  ebhyaù çvabhyo’py atra gobhyas tåëäni | 
 kñauëé-bhartre déyatäm annaküöo 
  yasmäd eño’py anna-küöäbhidhaù syät ||19|| [çäliné] 
 
[12] tad evaà çvapäka-çva-paryantebhyaù pradätavyaà, na tu päkaçäsanäyety 
abhipretya sarvän nirvacanekåtya pratyekaà pravartayan präha— 
 
 bhuktvä vasträlepa-veçän gåhétvä 
  vipraà vahnià gäà parikrämatädrim | 
 näträpy aìghri-krämitävaçyakatvaà 
  svacchandatväd yänam apy atra diñöam ||20|| [çäliné] 
 
 ye vä kratubhujo’py atra janäs te syur janäv iha | 
 suparväëaù sumanaso nirjaräç ca surä iva ||21|| [anuñöubh] 
 
kià ca— 
 äòhyaì-karaëé subhagaì-karaëé tadvat priyaì-karaëé | 
 çré-govardhana-püjä-nämné vidyä parisphurati ||22|| [upagéti] 
 govardhana-giri-yajïävajïä tu gotrabhit-püjä | 
 andhaì-karaëé palitaì-karaëé nagnaì-karaëy api ca ||23|| [upagéti] 
 
[13] tad evam agrajamukhaà nirékñya mådu hasitvä punaù sädaram äha sma— 
 
 ity etan me bäla-bhävena buddhaà  
  go-viprädi-prepsitaà mad-dhitaà ca | 
 yuñmabhyaà ced rocate tarhi çéghraà 
  käryaà vighnaù syäd vibhinna-praveçe ||24|| [çäliné] 
 
 sarvaà yan-mänasaà väcikaà vä 
  yuñmadågbhiù sädhyate käyikaà vä | 
 nityaà tat tad dåçyate man-nimittaà 
  tasmäd etan mad-dhitatväd vidheyam ||25|| [çäliné] 
 
 anunmattaù svataù sarvaà vetti svéyaà hitaà pitaù | 



 no ced vetti na ca brüte brüte ced vetti niçcitam ||26|| [anuñöubh] 
 
[14] tad etad vipralambha-lambhanam apy akliñöa-varëana-viçiñöam äkarëya tan-
mukhaà ca nirvarëya, tad eva savarëair asavarëair apy adhi parvam ägataiù sarvakair 
nirëinye | tathä hi— 
 
 preñöhaù kiïcid yad bravéti pratétià 
  sarveñäà tad yäti nünaà rucià ca | 
 tac ced aëv apy arhitaà tarhi kià vä 
  väcyaà tasmät te’py amanyanta tadd hi ||27|| [çäliné] 
 
[15] tad etad avadhärya madhukaëöhas tv amukta-kaëöhaà parämåçati sma, ced apy 
ativedaù suvicäratä-naçvaraù so’yam anéçvara-vädaù kåta-vakra-bhäva-cakra-çakra-
paräbhava-kautuka-tätparya-mätra-pätratayä tena prayuktaù, kintu na pravåtti-
virodhi-pätratayä; tathäpi tatra mitratäticitratayä labdha-nigama-visrabdha-sarva-
puruñärtha-särtha-çiromaëi-rüpa-svarüpeñu teñu vraja-bhüpeñu näyuktaù | éçvara-
jïäna-gurubhir api tad-bhävam eva pari sarvopari-purutä-parämarçät | yathoktam— 
 
 aho bhägyam aho bhägyaà nanda-gopa-vrajaukasäm | 
 yan-mitraà paramänandaà pürëa-brahma sanätanam || [BhP 10.14.32] ityädi | 
 
[16] tataù kautuka-cäritayäpi tena yad vicäritam iva sampadyate, tad api päramärthya-
varyatayä paryavasyatéty evam aho parama-maho-vara-kara-svabhäva-dhäraù so’yaà 
vraja-dharä-pati-vaàça-janmä çaçadharaù iti | 
 
[17] atha spañöaà cäcañöa—tatas tataù? 
 
[18] snigdhakaëöha uväca—tataç ca dépävalénämänam amäväsyäm anu dépävali-bali-
kautukaà pratipadya pratipat-prätas tu viçrambhataù paramäçrayatäm äçrayamäëair 
amébhir yathä tena vihitaà tathä vihitam | 
 
[19] tatra ca mukhya-kalpa-kalpanäya vicitra-citra-vitäna-patäkädibhiù sarva-sukha-
saàvardhanasya çré-govardhanasya küöa-maëòalaà maëòayitvä, yathävidhi 
nirbandha-sädhita-sädhu-gandha-bandhura-pädyädi-prägrya-sämagrébhir 
abhisabhäjya, tam abhi präjya-caraëäcalavad äjya-präghära-nirjharäç citra-varëa-
vyaïjana-vyaïjita-dhätu-raïjanäù, dugdha-taöiné-saìkaöitä dadhi-taòäga-saìghaöitäù 
sampannam anna-küöäù saìghaööayya nikaöäd upaòhaukayämäsire | yeñäà präg-
bhävenäpüpikaà çäñkulikam ityädi bhüyiñöha-niñöhäna-küöa-nämnä sthänäny api 
ciram ämnätäni | 
  nänä-vädyaà loka-kolähaläòhyaà 
  svargaà bäòhaà vyänaçe tatra satre | 
 yat tad deva-kñmäpater äçvineyau 
  nirëinyäte karëa-çüle nidänam ||28|| [çäliné] 
 
 såñöeñv adrer anna-küöeñv analpaù 



  kåñëäkäraù kaçcid ävirbabhüva | 
 alpéyastvaà kevalaà bheda-buddher  
  yasmät kåñëe käraëatvaà jagäma ||29|| [çäliné] 
 
[20] taà ca prathamaà vasundharädhara-çilä-sandhitaù samedhamäna-sphurad-
utsedhaà prekñäkäriëaù samutprekñämäsuù— 
 
 péta-çyämä kià prabhä? kià taòitvän? 
  kià vä dhätu-dyoti-bhübhåd vibhäti? | 
 suñöhüttiñöhan kià svid etad bakéjin- 
  mürti-vyühaù sphürtim aträtanoti? ||30|| [çäliné] 
 
 käya-präyata-bhäjitäïjana-girir vasträëi sandhyäbhrajid 
 vistära-dyutimanti veñamaëayaù süryädi-jetå-prabhäù | 
 uttaàsä vara-puñpa-bhära-balavac-chäkhä-sahasräëy aho 
 yasya kñmädhara-deva eña kurute neträëi citräëi naù ||31|| [çärdüla] 
 
[21] tataù sa tu caturänana-cäturé-cälana-caturaù kåñëa-nämnä madhuraù sa-
praçrayaà papraccha—bhagavan, ko bhavän? iti | 
 
[22] devas tu nirghoña-nibha-ghargharita-svareëäbhra-bhramaà prathayann, arthena 
tu tam anyathayan vacaù pracärayäm äsa, pürvitäkharvavat-parvan! parvataù so’yam 
aham asmi iti | 
 
[23] tad etad avadhärya deväry-amitraù çrédämädi-mitraù sva-bhujau prasärya 
visphüryamäëa-kolähalänargalaà gopa-vargaà nivärya, namaskäryaù khalv asau 
yasmät karuëä-vyagratä-jägran-mahä-vigraha-samagra-vigraha-prakäça-grahilatayä 
pratyakña-pratyayam eva sa eva devaù pratyavaruddhavän iti sarvän praty akharväà 
väcam uväca | 
 
[24] uktvä cäkhaëòa-daëòavan-natià kurvati sahasa-smita-pürvaje tasmin vismita-
manasaù sarva eva prati parvataà tathäkurvata | kåtvä ca çraddhayä baddhäïjaliñu 
tadävaliñu sarva-sukha-vardhanaù sa govardhanaù punar uväca— 
 
 nänya-devavad asmäkaà  

bhedaà yuñmad vicakñmahe | 
 tat paçyata bhaved dattaà  

pratyakñaà bhuìkñmahe vayam ||32|| [anuñöubh] 
 
[25] tad etad uktvä ca— 
 
 annäny äòhaka-koöi-taëòula-kåtäny ädäya tad-vyaïjanäny 
 apy eña pratiküöam eka-kavala-präptännam ädat tathä | 
 madhyaà madhyam anuprakåñya tu yathä néraà piban palvalän 
 kuëòäny äçu saräàsi kià ca sarito ninye kñayaà sarvataù ||33|| [çärdüla] 



 
 yadä gräsäya sa karaà prasärayati cägrataù | 
 tadä sarve dravanti sma sarvataç caöakä iva ||34|| [anuñöubh] 
 
 madhye-kåtya vyaïjanäny anna-küöaà   
  gräsaà gräsaà päëinä dakñiëena | 
 tarjanyäsäv uddiçan vämayä taà   
  çakraà lolat-pränta-gatyä jahäsa ||35|| [çäliné] 
 
 doñëas tasyäçv atiparimiti-gräsa-hetoù prasäre 
 cäkuïce ca sthagita-haritaù präpta-tat-tad-gaténäm | 
 akñëäm äséd vraja-kula-bhuväà citra-vånde’pi citraà 
 yat kväpy ekaà na kila gaëitaà siktham ekaà sthitaà na ||36|| [mandäkräntä] 
 
 atarétåëyata gräsän bhübhåd-bhübhåd yathä yathä | 
 acaléklpyatäpy uccair mäàsaläya tathä tathä ||37|| [anuñöubh] 
 
tatra ca— 
 
 bälä bhétià yauvanonmatta-cittä 
  häsaà våddhäç citram arhäs tu bhaktim | 
 yätä ye ye teñu sarveñu devaù  
  çuddhäà tuñöià kautukitväd babhäja ||38|| [çäliné] 
 
 düräd dürät püram ädäya väräà 
  vaktraà çaçvat kñälayann adridevaù | 
 ñöhévann uccaiù påñöha-deçe samantäd  
  våñöià kurvan çampa-såñöià cakära ||39|| [çäliné] 
 
 gaëòüñäëäm antare vaàça-daëòair  
  dantäntargäny anna-piëòäni kuïcan | 
 udyan-mürtis tatra çailädhidevaù 
  pürtià kurvan präëa-bhäjäà sasarja ||40|| [çäliné] 
 
 tämbülänäà véöikäù koöi-kharvaà  
  küöé-kurvaàç carvayan garva-phullaù | 
 pränta-cchäyä-maëòalaç caëòa-raçmiù 
  prätar yadvat tadvad äsyaà cakära ||41|| [çäliné] 
 
 jätaà néräjanasya kñaëam anu nikhilä moham äpur yad etat 
 tasmin dräghéyasi syät katham iti vividhäd dhvasta-cittä vicärät | 
 kåñëas tv alpaà vihasya pratividhim akarot kalpitäd yantra-bhedäd 
 yasmin dépäù sahasraà talam upari ca te cälyamänä virejuù ||42|| [çärdüla] 
 



[26] atha sarvam icchan anvicchan pratécchann api girir ayam aho girià karotéti 
nidhyäya, mürdhani baddhäïjalitayä sarvasminn apy ürdhvaà sthitavati, sarvato’pi 
varän varän viracayyätarkitam antarhite parama-hite tasminn, akhaëòa-daëòavat-
praëäma-pürvam atra dvitra-kñaëaà citram iva sarva eväsét | 
 
[27] avahite ca bahir-arthe çré-harir asau sarvän parvata-parvägatän praty uväca— 
 
 aho kalayatäcalaù karuëayätma-rüpaà mahad 
  vahat-prakaöatäà bhajann akhilam eva bhuìkte sma saù | 
 anädara-kåtämayaà dalayiteti sambhävyate 
  purandara-bali-grahäd atibalé tathä tarkyate ||43|| [çikhariëé] 
 
[28] tataç ca sarvo’pi visrabdhaù parama-prema-bhäjana-go-sabhäjanam ärabdhavän | 
yat khalu— 
 
 gobhir gopä mithaù syuù pratipada-dayitäs tatra nanda-vrajasthäs 
 tatra çré-nanda-räjaù svayam ayam upamä tatra taträsya putraù | 
 yady evaà tarhi govardhana-mahasi tad-abhyarcane te gavädyäù 
 kià varëyäù kintu nirvarëanam anu paramaà jïeya-bhävaà prayänti ||44|| 

 [sragdharä] 
tathä ca, 
 labdhärcäç cäru-veçaiù çavalita-vapuñaù präpta-bhogävalékä 
 vatsaiù påktäù pramodaà påthutaram abhajan dhenavaù satyam eva | 
 kintu çré-kåñëa-dåñöi-pramada-valayitä yarhi tarhy eva no cet 

kecid yadvad bhajante madhura-vidhurataù saàskåtaà ñäòavädi ||45||  
[sragdharä] 

[29] tad-dåñöi-puñöékåtäs tu— 
 
 svarëa-nirmita-viñäëa-surüpä 
  rüpya-saàvåta-khurä dhåta-häräù | 
 kiìkiëi-prakara-jhaìkåti-yuktä 
  naiciké-nicitayo rucim äïcan ||46|| [svägatä] 
 
[30] tatra gopäù çré-gopälädi-gopäla-satkåti-camatkåtim adhigamya, vidhim anugamya, 
citrakäìga-nibha-citrätiramya-vasträvåtäìgatayä tarëakam äkramya, kautukato gäù 
sambhramya, taj-jäta-häsa-kolähaläd viramya, gräsa-viçräëanena tä viçramya, 
parikramya, praëamya, cäcaryaà väryam äcarya, vitäna-vitänenägnià paricarya, 
pradakñiëävartatayä vartamänaà ca taà pradakñiëaà viracayya, bhüñaëa-nivaha-
mahitänäà purohitädénäà püjanam api pürayämäsuù | 
 
[31] tatra çré-gopäla-püjä, yathä— 
 
 snänéyäàçuka-citrakädi-surabhi-srak-kuëòalädyaà yadä- 
 çcaryaà tatra muhuç ca toña-rahitäs tat-tat-parévartataù | 
 tad govardhana-püjanäìga-paçupäbhyarcänu kåñëärcane 



 tätämbädi-tadéya-bändhava-janä näntaà ciräd aiyaruù ||47|| [çärdüla] 
 
 yathä kåñëas tathä rämo rämo yadvat tathä sa ca | 
 vrajeçayor nätra bhedas tan-mitreñv api tad-dåçoù ||48|| [anuñöubh] 
 
[32] go-sambhramaëaà, yathä— 
 
 yadä mudä yäti hariù parokñatäà  
  gaväà, tadä tä nija-vatsa-kåñöitaù | 
 vyagrébhavanti sma yadä samakñatäà 
  yäty eña yänti sma tadä tad-ätmatäm ||49|| [upajäti 12] 
 
[33] häsa-kolähalo, yathä— 
 
 äkåñöe vatsa-vånde kila-kilita-ravair mätaro rambhamäëä 
 dantair äkarñakäàs tän vyathayitum abhito dhävanärtä yadä syuù | 
 häsaà kolähaläòhyaà kalayati nikhile tarhi kåñëänanäbjaà 
 jéyäd udbhäsa-häsa-drava-madhu parito mädanaà yad vavarña ||50|| [çärdüla] 
 
[34] go-gräsa-viçräëanaà, yathä— 
 
 gopä ücuù kåñëa go-gräsam etaà 
  hastämbhoja-spåñöam éñat kuruñva | 
 tat saugandhya-präpta-sandhänam enaà 
  gävaù suñöhu prétitaù svädayante ||51|| [çäliné] 
 
[35] go-viçramaëaà, yathä— 
 
 govardhanäcala-mahasy ayutädi-yütha 
  go-rodhanäya paçupä nahi tatra çekuù | 
 phutkära-keli-kalayä muralé murärer 
  äséd alaà yad asakau guëa-koöi-kalpä ||52|| [vasantatilakä] 
 
[36] go-parikramaëas tu çré-kåñëenettham ädiñöam— 
 
 na bhavati bata bahulänäm  atibahulänäà parikramaù sadyaù | 
 ity ekasyä vyakteù   kriyatäà yasmäd açeñagä jätiù ||53|| [géti] 
 tatra pradakñiëé-käryam ekaà våddhaà gavaurasam | 
 mülärädhanataù sarvärädhanaà vibudhair matam ||54|| [anuñöubh] 
 
[37] goñu praëämätmikä bhaktis tu teñäà varëanäya näbhyarëatäm anveti, yataù— 
 
 bhaktaù svabhävät kila gopa-lokaù  
  çré-nanda-lokas tu tato’pi goñu | 
 asyätha govardhana-yajïa-yoge 



  yogeça-durgä-namanäkhya-bhaktiù ||55|| [indravajrä] 
 
[38] äcärya-varaëa-lakñaëam api vilakñaëam eva tatra | yataù— 
 
 svayam ävriyatäcäryas tatra nädyavad arthitaù | 
 yatra suñöhu sitaà yañöuç cittaà tatraiva tasya ca ||56|| [anuñöubh] 
 
[39] home ca— 
 
 govardhana-mahä-yajïe hutabhug-vyäjatas tadä | 
 hareù pratäpa evendhäïcakre çakra-pratäpanaù ||57|| 
 yadägnir dakñiëävarto yajïe jajïe tadä janaù | 
 sarvaç ca dakñiëävarta-parévartam avartata ||58|| [anuñöubh] 
 
 kåte satre vastraà tilakam atha carcäm avayava- 
  prakärälaìkäraà sakalam idam apy uttamatamam | 
 dvijebhyaù präyacchal lañita-lañitaà çaçvad anugän 
  mudävädéd yasmin dada dada damätraà vrajapatiù ||59|| [çikhariëé] 
 
 divya-dätavya-sambhäre vraja-räjena yojite | 
 parékñakäs tatra paraà tat-parékñakatäà yayuù ||60|| [anuñöubh] 
 
[40] yad anu sarve’pi präëinaù préëate sma | tathä hi vandi-jana-vandanam, 
 
 arthena goduhän nandäd arthena ca sadärthinäm | 
 vadänyaç ca vadänyaç ca vadänyaù ko bhaved ataù? ||61|| [anuñöubh] 
 
[41] kintv ayam aträtiçayaù— 
 
 annät pürtir abhüd galävadhi nåëäà govardhanädrer makhe 
 sarva-präëa-bhåtäà tathäpi hådayaà näpüri taträëv api | 
 yasmin snigdham abhüd açeña-diviñad-våndaà yadapy atra bhoù 
 paçyäçcaryam athäpi hanta gatavän saìkrandanaù çuñkatäm ||62|| [çärdüla] 
 
[42] atha tad evaà vipraträkåta-saträdikaù purohita-hita-sahitaù çré-vraja-yuva-räja-
mahitaù sa khalu vijïänäà samäjaù puraskåta-vraja-räjas tad-yajïävaçiñöaà param 
aviçiñöam annam upabhujya, veça-viçeñaà saàyujya, géta-nibaddhaà sa-çraddhatayä 
hari-caritaà prati rasan hasan, viçvasan, lasan, parito govardhanaà paricakräma | 
 
[43] yathä ca prathä çré-viñëu-puräëe [5.10.45]— 
 
 dvijäàç ca bhojayämäsuù çataço’tha sahasraçaù | 
 gävaù çailaà tataç cakrur arcitäs täù pradakñiëam ||  
 
[44] tatra pürväparébhävo, yathä-- 



 dhenavo hari-balädayo dvijäù 
  sväminaù parijanä guru-striyaù | 
 nütna-yauvata-çatäni däsikäù 
  çreëi-mukhya-janatäç ca cakramuù ||63|| [rathoddhatä] 
  
 äkrañöuà pratidiçam atra netra-ménän 
  vädyädi-prakaöana-dhévarä naöädyäù | 
 kåñëasya prathita-guëäli-géta-jälaà  
  tanvänäù punar iha dhévaratvam äpuù ||64|| [praharñiëé] 
 
[45] tatra gopäìganänäà gänaà ca, yathä-- yatra praçnamayam ardham ekasyäs 
taduttaram ayaà tu bahünäm— 
 
 giri-püjeyaà  vihitaà kena? araci çakra-padam abhayaà yena | 
 giri-püjeyaà  vihitaà kena? pütanikä sä nihatä yena || 
 giri-püjeyaà  vihitaà kena? tåëävarta-tanu-dalanaà yena | 
 giri-püjeyaà  vihitaà kena? yamalärjuna-tarum udakali yena || 
 giri-püjeyaà  vihitaà kena? vatsa-bakäsura-hananaà yena | 
 giri-püjeyaà  vihitaà kena? vyomäghäsura-maraëaà yena || 
 giri-püjeyaà  vihitaà kena? käliya-damanaà kalitaà yena | 
 giri-püjeyaà  vihitaà kena? khara-pralambaka-çamanaà yena || 
 giri-püjeyaà  vihitaà kena? dava-yugmaà paripétaà yena | 
 giri-püjeyaà  vihitaà kena? trasyati kaàsaù satataà yena ||iti|| [65]  

[mäträsamaka x15] 
kintu— 
 tadaiva guëinäà guëä vividha-kautukäny apy aho, 
  mano-haraëam ävahan vraja-niväsinäà sarvataù | 
 yadägharipu-vaàçikäkala-tuñära-känti-tviñä 
  jaòékåta-çarératä bhavati taà tu kälaà vinä ||[66]|| [çikhariëé] 
 
 agre käïcana-ratna-çåìga-valitä dhenv-ädikäù sarvatas 
 täsäà gopa-tatér vidhäya sakhibhiù särdhaà hariù sägrajaù | 
 dévyad-divya-suvarëa-varëa-vasanäd udgacchad-aìga-prabhaù 
 kanyä-kuìkuma-yuk-karäìka-vilasat-påñöhaù sphurad-veñavän ||67|| [çärdüla] 
 
 sad-gandhäruëa-cürëa-rocana-tanur yañöià nabhasy utkñipan 
 gåhëaàç ca pratiküla-gämi-dhavalä vidrutya saìkocayan | 
 häsaà kréòanakaà mithaù karayutià saàväditäà väditäà 
 kurvan vädita-valgu-veëu-paritaç cakräma govardhanam ||68|| [çärdüla] 

[yugmakam] 
 yadä harir yatra gatià viläsataç 
  cakära mandaà laghu vä yadåcchayä | 
 tadä dåçaù sarva-janasya täà daçäà 
  taträyayuù sütra-niyantritä iva ||69|| [upajäti 12] 
 



[46] tad evaà bahula-kutühalataç cälaà cälam amé gopa-grämaëyas tad eva ramyaà 
yajïa-dhäma samägamya paramänandäd väëiné-prabhåti-kåta-nåtya-vädya-géta-
grämiëéà yäminéà viçrämyanti sma | prätaç ca dvitéyäyäm ahimakara-kanyäyä 
mahima-çravaëataù praëatatayä tasyäà snänam äcarya nikäyyam evägacchanti sma | 
 
[47] tasyäà ca bhrätå-dvitéyäyäà bhrätåbhiù praçastena bhaginé-hastena bhoktavyam 
iti parama-dhanyäbhir upanandädi-kanyäbhir mitho milantébhir nimantritau praëaya-
yantritau tatra sa-tåñëau ca räma-kåñëau sahacara-nikareëa saha bhojana-kareëa saha 
maham arocayatäm | 
 
[48] tad evaà våtte våtte, kåñëasya samunnaddhatä-bandhayä kuhanayä mad-yajïa-
pratyühanam idam ity ühamänaù çakras tu vakra-bhäva-cakratayä cukrodha | [49] 
kåñëena tasya yä güòhäpi khaövärüòhatä tarkitä, sä katham anyathä samparkitayä 
varteteti vyaktékartum iva matsaratas tat-sahita-viçva-mahita-çréman-nandädi-nindä-
pürvakaà saàvartaka-meghän vraja-vighätäya pravartayämäsa | tataç ca— 
 
 kauveryäà pürvam äsét kim api hima-marut kälimä meghaleçaù 
 çampä-nirghoña-vépsä-spåg iti paçu-kule goñöham eväçu néte | 
 gopädyä durnimitta-prakara-kalanayä kåñëam ävåtya våttäs 
 tan-nirdeçät tam ädrià sapadi parigatäs tasthur ürdhvaà nirékñya ||70||  

[sragdharä] 
[50] nirdeçä, yathä-- 
 indro yadi mahä-våñöià nañöa-såñöià taniñyati | 
 tad-aìgékäri-giriräö kåpäà säìgékariñyati ||71|| [anuñöubh] 
 
[51] upatyakäm upetya, taà vighnaà nighnaà kartum ädrim upaghnaà kåtvä 
kåtädhiñöhäne tu goñöhe goñöhendra-tanaye ca samayaà pratipälayati— 
 
 ghaòad-ghaòad iti dhvana-daghana-ghaöäbhisaìghaööanaiù 
 kaöhora-kuöha-kuööakaiù kuöila-väyubhiù kuëöhite | 
 prakoñöha-kuöa-kuööimä-vaöa-taöädi-maty ujjhite 
 jane prakaöam äöa sä prathita-dhåñöi-våñöi-prathä ||72|| [påthvé] 
 
 dhäräù çakra-dhanur vimukta-çaratäà tanvanti varñopalä 
 vajratvaà bata vajra-päta-nicayäù sürya-prapäta-bhramam | 
 itthaà duùkhitayä harià gatim ite goñöhe sa govardhanaà 
 haste’dhatta yathä na kena ca tadä çaktaà daräpy ühitum ||73|| [çärdüla] 
 
[52] tad evaà meghaìkare purandare niviòéña-varñädinä bhayaìkare cärtiìkare ca jäte 
kñemaìkaraù sa muräriù purä hy evaà parämamarça— 
 
 indraù svairäbhimäné mayi mad-anugate cävamäné tataç ca 
 sväntän medüra-mäné tad amum anu mayä mäna-bhaìga-prasaktaù | 
 goñöhaà mad-gaty-açeñaà mama mad-anugatasyäpi mud-bhåd-viçeñaà 
 mac-citte sävaçeñaà tad idam atha mayä präëa-sämyena dhäryam ||74|| iti |  



[sragdharä] 
 samajani halinä na harer  giri-dhåti-sambhrama-vaçena saàvädaù | 
 tad api paraspara-härdä-  jïänaà tasminn ajéjanat tam iva ||75|| [géti] 
 
[53] taà nagam unnayamänaç cäsau romäïcataù süci-nicaya-nicita-sarvävayavän iva 
nicäyann, amüla-bhéru-mäthuräbhéra-jäti-jätéya-gambhéra-madhura-svara-vikasvara-
düra-bhü-vibhüti-hütibhir ürjita-garjitädi-garvaà sarvaà kharvaà vidhäya 
priyaìkaratayä vyaktam uktavän— 
 
[54] yatra khalu muhur api he-çabdaù plutatäpluta eväsét | tathä hi—amba he, mä 
vilambasva | täta he, atraiva yüyam äyäta | ärya he, sarvän ädäyägaccha iti prabhåti | 
 
[55] tad evaà balarämeëa balenäntikam änéteñu teñu punar ücivän— 
 
 pitar na kuru sambhramaà janani närtim ävartaya, 
  praçämya suhådäà tate mama tu ko’pi nätra çramaù | 
 yato giri-varaù svayaà karuëayä kare mämake 
  samutpatana-lélayä sa varivarti tüla-prabhaù ||76|| [påthvé] 
kià ca, 
 bhübhåd-garte’py atra niçreëi-yukte  
  sthänaà paçyann asmi pätäla-kalpam | 
 vistérëo’bhüd adrir ity antar-ambhaù- 
  saìgätéte no nipatyädi cätra ||77|| [çäliné] 
 
[56] punaç ca teñäà bhäväntaraà vibhävya sva-kartåka-dhäraëam apy ardham 
aìgékåtya bhaëati sma— 
 
 mätar mantraëayä mä mäà nivartayata sattamäù | 
 udasto yena tad-dhastäd dhvastaù syäd giriräö katham? ||78|| [anuñöubh] 
 
kià ca— 
 mä vilambadhvam atyarthaà yuñmad-duùkhena kampratäm | 
 mayi gacchaty adripatiù patitä viçata drutam ||79|| [anuñöubh] 
 
 atha paçupa-janas tadéya-härdäd  
  drutam aviçan nikhilas tadädri-garte |  
 nahi çaraëatayä kadäcid enaà 
  sa bhajati kintu tad-eka-tarñi-buddhyä ||80|| [puñpitägrä] 
tataç ca— 
 suvinyasta-niùçreëi-labdha-praveçaà  
  maëi-çreëi-vidyotamäna-pradeçam | 
 gåhasyeva ratnäìga-bhitti-prakäraà  
  tad-ürdhvaà ca tat-tülya-çobhä-pracäram ||81|| [bhujaìgaprayätä] 
 
 sukha-sparça-maëy-äcita-kñauëi-bhägaà 



  samastävakäçärha-sandhä-vibhägam | 
 yathäpekña-vibhräjita-svaccha-néraà 
  sukhäkäri-dharmäïci-nécaiù saméram ||82|| [bhujaìgaprayätä] 
 
 kare svasya väme tu väme vasantaà 
  girià lélayäspåçya santaà hasantam | 
 tadéyäntar-udyan-mahä-kuööima-sthaà  
  harià häri-rüpädibhiù präg-avastham ||83|| [bhujaìgaprayätä] 
 
 dadhad-veëum änamra-hasta-pradhänaà 
  kadäcin mudä sakhyur aàse dadhänam | 
 dadarça praharñaà satarñaà sabhétià 
  vrajäväsi-loko yayau cätirétim ||84|| [bhujaìgaprayätä] 
 
 govardhanädris taträséd ratna-citraà mahä-gåham | 
 harir yatra harid-ratna-stambhatärambhi-vibhramaù ||85|| [anuñöubh] 
 
api ca— 
 vilasati maëi-daëòa-çrér mukundasya bähus 
  tad-upari parito’pi cchatra-tulyo giréndraù | 
 pratidiçam iha muktä-dämavad väri-dhärä 
  vraja-sadana-janänäà pratyutäbhüd vibhütiù ||86|| [mäliné] 
 
[57] tataç ca sahasä rohiëé-sahitä vrajeça-gåhiëé taà pärçvayor gåhétavaté | tad idaà 
varëibhir nirvarëya varëyate sma, yathä— 
 
 mätåbhyäà pärçva-yugme dhåta-tanur asakån måjyamänänanäbjaù 
 piträdy-ätméya-vargaiù sa-pulakam abhito vékñito’tarkya-karmä | 
 so’yaà smeräbja-netraà kalita-taöa-kalä-hastakaù savya-hasta- 
 nyasta-kñauëé-bhåd uccair jaya-jaya-ninadänvéòitaù kréòatéva ||87|| [sragdharä] 
 
 govardhana-dharasyägre viläsän vyaïjato balaù | 
 kåtsnän utsähayaty eña näöye vä naöa-näyakaù ||88|| [anuñöubh] 
 
[58] tad evaà sati— 
 
 mahä-våñöir garjaù khara-hima-pavanaù sphürjathur dhväntam abdas 
 tathä vajréty evaàvidha-vividha-gati-kleça-hetur bahir yaù | 
 tam antar nirvarñaà madhura-nigaditaà cäru-väyuù pragétaà 
 maréciç citraçrér ajitagiribhåd ity äptaçarma vyakärét ||89|| [çobhä] 
 
 nåtya-stotra-pragétäny aticaöula-naöädy-arthinäà däna-caryä 
 varyäëäà svasti-päöhaù çruti-samaya-vidäà kréòitaà bälakänäm | 
 garvät kharväkhilänäm iti sakalam abhüd yasya tu prema-jätaà 
 sa çré-govardhanädri-pravara-dhara-karaù kaà na toñaà pupoña? ||90||  



[sragdharä] 
 gurau namrä tulye smita-yug anupälye dhåta-jalä 
  kvacil lélälolä maghavati tu vakrä bata saté | 
 dhåtädrer dåñöis tat tad anu guëam arthaà vidadhaté 
  kriyäm anyäà tasya svam anu punar-uktäm akuruta ||91|| [çikhariëé] 
 
 giridhara-vadanendo raçmi-péyüña-dhäräà 
  pibad iha paçu-jätaà sapta-rätrin-diväni | 
 kñudham api sa-tåñaà tan näyayau tarhi tasya 
  praëayi-jana-gaëänäà kià bruve na bruve kim? ||92|| [mäliné] 
 
 çré-mukhena janatä sudhä-rasair  
  asya bhüdhara-dharasya püryate | 
 evam apy avayaté tadä prasüs  
  tan muhur bahu-rasair apürayat ||93|| [rathoddhatä] 
 
 saptähar-niça-nirmitä giribhåtä ye ye viläsäs tadä 
 tän kalpair api saptabhiù kathayitä çeño’pi näçeñataù | 
 evaà ced vacanair amüàs tri-caturaiù sac-cäturé-varjitais 
 türëaà varëitavän kaviù svayam asau durbhüya dodüyate ||94||  [çärdüla] 
 
[59] tad evam atra prastäve labdhävasthäne, tatra çakras tu duñöa-kramam 
anuñöhitavän— 
 
[60] prathamaà tävat prathamänena vätena vätena te pralayaà gatä iti sandihya, 
tadaiva tad-daivata-çatam eva tatra prabhüta-dütatayä prasthäpitavän | tat tu tasmäd 
atisatvaram ägatvaratayä tad abhéñöaà pratyäcañöa | tataç ca balärätir balät pravartita-
prasäreëa jaläsäreëa tad-viläpanaà pratétya ca satyatä-pratipattaye jalada-devän eva 
tad-värtäyäà vartayämäsa | vartitäç ca te tad-vékñitena pathä pratyägatya yathä-pürvaà 
tat pratyäçä-padaà pratyäkhyäya sthitavantaù | tataç ca paramam apürvaà matvä, 
manasy atéva dhürvaëaà gatvä, ghanäghana-båàhaëaù sa ghanäghanaù sva-vähanaà 
ghanäghanaà krodhäd aìkuçena maìkñu jaghäna | hatvä ca kiïcid agrato gatvä 
satvaram airävatéya-vahnim ahni cäpahnuta-netra-véryaà vikérya dütyäya tad-devatäm 
avatärayämäsa | sä ca tato nivåtya pravåtty-antaraà nivedayämäsa—deva, 
paramäçcarya-caryeyam avadhäryatäm, yat khalu sa eva bali-bhojana-valita-balaù sann 
acalaù samyag utpatann ivävalokyate | 
 
[61] indra uväca—dåçyatäà kédåçam anantaram antaraà jätam? labdha-çokaç ca 
vraja-lokaù kutra vä sa-putraù prayätaù? 
 
[62] atha sarve yathäjïäpayantéti vidrutya punaù saìgatya saàhatya pratyabhäñanta—
sarvadaiva sarva-daivata-mänya! çatamanyo! manyämahe te sarve çata-parva-sagarbha-
vidyud-vahninä pralénatäm eva nétäù, yad bahir na hi vilokyante | 
 
[63] indra sa-harñam uväca—äyuñmadbhir yuñmäbhir punar api nirüpyatäm | 



 
[64] atha tathä punaù saìgatya gaty-antaraà prathayämäsuù—divéçvara, nädyäpi te 
naçvaratäà präptäù, pratyuta pätälatala iva giri-garta-tale praviçya tad diçantévänanda-
kolähalaà kurvantaù pratéyante | acalaç ca svayaà balänuja-hasta-nyasta-präya-gräva-
nikäya-maya-käyatayä pratéyate | 
 
[65] indra uväca—lakñayämi | mayä pürvaà chinna-pakñatir apy asau punaù kià sa-
pakñaù sampannaù, yata eva garvavän sa parvataù sarvatas teñäm akñayäya pakñapätam 
äcacära? bhavatu näma, tam enaà punar nihrädi-hrädiné-vahni-prahäreëa saàhäre 
yojayämi, yena tadéya-tale valamänatayä labdhävalepäs te’pi türëam eva cürëatäm 
äsädayanti iti | 
 
[66] tathä ca, tad-vajreëa biddhaà vidhäya praëidhäna-dvärä tad anyathä praëidhäya, 
manasi kopa-prakopam ädhäya, muhur api tad eva sandhäya, vyarthatä-kadarthita-
puruñärthaù punar nütana-düta-gaëaà prahäpayann äha sma—are, nirüpyatäà 
tirobhüya, bhüyaù kià tatra citram iva vartate, yenäçaner api pracäraù sva-vyavahäräd 
vyabhicäraà saïcacära | 
 
[67] athämé ca tathägatya sva-pratyakñaà pratyäyämäsuù—suträman, na tatra 
kutracid api dvi-träëy api paträëi srastäni dåçyante, na ca käcit pipéòikäpi péòitä | tad 
evaà yady uparitanaà våttaà parito våttaà, tadä vilasita-raìga-taraìgäëäm 
antaraìgänäà värtä tu düre vartatäm | 
 
[68] atha taà nikhiloccaà çiloccayaà prati pratihata-nija-öaìkatayä sa-çaìkaù sa 
vajrapäëir vismaya-lajjä-bhayäni sajjaàç ciram eva tuñëémbhüñëutayä cintayämäsa— 
äà, kåñëäkäram anu viñëur eva taträvirbhaviñëutäm äsasäda | kathaà vä sa ca parät 
paräjiñëutäm äsédatu, yaù khalv ahäryam api häryatäm äsädayämäsa | 
 
[69] atha tadäném eva müòhaù, saàjïayä çaìkhacüòaù, kaàsa-sapakñaù kaçcid 
yakñaù pratikåñöam atitayätihåñöaù saìgamya praëamya ca proväca—mahendradeva, 
drumila-dänava-nandana-mahéndra-sadanäd bhavat-padäravindaà vindamänaù 
so’yam asmi | sa hi parama-hita-sahitatayä dundubhi-sandoha-nirghoñaà pratidiçaà 
joñayitvä bhavantaà prati préti-pariëämaà praëämaà nirdideça sandideça ca | tad 
idaà bhavadbhir yad etad anuñöhitam, tena parama-tuñöim äpannä vayam | yataù 
kñudratama-nirmita-garva-kirmérita-mahad-atikramaù samastasya ca duùsahaù 
sampadyate | baläd utpatana-léla-pipélikävad amüdåçäà tad-diñöataù präpta-diñöäntatä 
ca dåñöä | kià ca, kiyad väbhéra-jäténäà yajamänatayä bhavat-prayojanaà janitä? 
vayam eva hi nänä-yajïän anujïäpya bhavatsu santarpaëam arpayiñyämaù | 
 
[70] atha tad etad avadhärya sa deva-kula-nirdhäryaç camatkäram äsasäda, [71] 
yatraivaà cintäm äpa—aho, çakräçana-vyasanatayä mama buddhir na sadä çuddhim 
avaruëaddhi, yato miträmitratä vaiparétyaà parétya réty-atikramam äpannavän asmi | 
tad etac ca, gotrabhid iti sva-näma-sphurad-upaçruti-phalam iva mama pratibhäti | 
kià ca, 
 garviëaù suñöhu me yuktäpy eñäbhibhava-bhävanä | 



 ätta-garvo’bhibhütaù syäd iti paryäyatä yataù ||95|| [anuñöubh] 
 
[72] prakäças tu sva-däsän uväca—bhavatu, nivartantäà saàvarta-vartanä megha-
värtäù | avarajanmäyam iti vrajaräja-tanüjaà prati titikñä-bhäja eva vayaà çikñä-mätra-
pätratäm äsäditavantaù, na tu katham apy anyathä-bhäva-bhävana-vyathäm iti | 
 
[73] atha yakñam apy ädidesa, nijaà räjänam idaà sandiça—[74] muhuù kopito’pi 
so’pi bhaväàs tasmäd bhayam iva bhävayan vartata ity avadhärayata eva mamädhikaù 
krodhas tatra vardhate sma | yadi tad api tathyaà syät tadä vayaà yäthätathyam eva 
prathayiñyämaù: çatamanyoù sahasräkñasya çatakoöi-hastasya mamäpi kaù khalu 
khalatayänabhépsitaà kurvéta? api ca— 
 
 tvaà puëya-janasevya-çrér devänäà priyatäà gataù | 
 so’py agre tvad-vidhänäà syäd bhojänäà gopa-därakaù ||96|| [anuñöubh] 
 
[75] tad etad anubhüya kupüyaù khalv asau düyamäna-hådayatayä yakñaù pratasthe, 
svena cänétaà sandeçaà pravähe mütritam ivätasthe | 
  
[76] tad evam apadhvastaà-manyaù çatamanyuç ca çata-manyutayä vimäna-gatià 
prati vimäna-gatim äsädya sadyaù sänuçayaà saàçayänatayä çayänatayä ca nijäntar-
nilayam ayäïcakre | çäbdikäñöakam anu viçiñöatayä ralayor vyatyayam ivävetya, 
nirayam eva ca taà manyate sma | tathä hi— 
 
 vikñeptuà vrajam aicchad eña pavanair vikñepam äpa svayaà 
 varñair dharñayituà ca dharñam agamad bäòhaà viòaujä hådi | 
 vajrais täòayituà tathäpa çirasi sve vajra-täòyätmatäà 
 sädhütpäta-karatvam arjati viparyastä gatir yujyate ||97 || [çärdülavikréòitam] 
 
[77] tad evaà geha-guhäm avagähamäne kauçike— 
 
 atha dyavi diväkaraù prakaöa-bhävam äöa drutaà 
  diçaù sphuraëam ägaman dharaëir äpa vartma-prathäm | 
 tadä ca nayana-çravaç-caraëa-saàhatiù präëinäm 
  idaà nija-nijäçraya-trayam anu svavåttià yayau ||98|| [påthvé] 
 
 niryäte megha-jäte harir atha paçupänäkhyad uccair amuñmän 
 niryäta prätta-gåhyä dara ca dara-matià mä kurudhvaà tvaradhvam | 
 yasmin gämbhérya-bhäji sphuöa-vacasi ghanäù pürvam apy asya käntyä 
 bhübhåd-bhütyä ca dhütäù punar ahaha yayur garja-garväd vidhütim ||99|| 

 [sragdharä] 
[78] atha tadämreòita-preritatayä vädita-bahula-kähalädi-halahaläyamäna-kolähalam 
äcarya haridäsa-varya-giri-hådayäyamäna-kuharät tat-purata eva nirvrajan sa-go-
samaja-vrajajana-samäjaù sa-yaçaù-sneha-prasara-deha iva tasya viraräja | 
 
 gävas tävat purastäd giri-vara-vivaräc cälyamänäù samantäd 



 äräd apy antarantar giridhara-vadanaà drañöum äsan nivåttaù | 
 yäsäà niryäpaëäyäà muhur api tad alaà lokamänaù sa lokaù 
 stabdhé-bhävaà prapannaù, para-vaça-daçayä tatra vaiyagryam äpa ||100|| 

[sragdharä] 
[79] atha katham api nirgiri-vara-vivaraù sarvaù parasparam anuyänaà parékñya 
nirnimeñatayä çré-kåñëa-niñkramaëaà pratékñya kñaëatas tad api nirékñya jéva iva 
jévana-nibhaà tam äsédan punar atéva mudam aväpa | yataù— 
 
 svabhävaù saundaryaà guëa-garima-bhümä mådulatä- 
  khila-vyäpi-premä giri-dhåtir api svävana-kåte | 
 kramäd ete dharmäù praëayam anu sändrékåti-parä 
  yadéyäù so’bhyägän nijadåçi gires tasya talataù ||101|| [çikhariëé] 
 
kintu— 
 yadvad utthäpitas tadvat kåñëenädriù sa ropitaù | 
 dåñöaç ca sarva-lokena prakäras tu na lakñitaù ||102|| [anuñöubh] 
 
[80] darçanäd anantaraà tu, 
 atiçayitam avega-prema-dhärä-nimagnä 
  vivaça-paçupa-lokä gotra-gartän milantam | 
 harim abhi parirambhädy-ätma-yogyaà dadhänä 
  dadhur anu nija-läbhaà vyutkramaà ca kramaà ca ||103|| [mäliné] 
 
 gopyas tatra tu mänya-bhäva-valitä dadhy-akñatädi-sphurad 
 bhavya-dravya-sabhäjitaà viracayämäsur jita-svarpatim | 
 yadyapy evam athäpi mürdhni ca karaà dhåtvä tam äçéçiñan 
 saàvitte tad idaà sa eva ya idaà hådy anvabhüt karhy api ||104||  [çärdüla] 
 
[81] çré-vrajeçvarädénäà milanaà tu çréman-muni-varyeëaivaà varëyate sma, yatra 
cedaà suñöhutaram anuñöup-chandasä svalpa-vadyam api padyam amåta-sambhåta-
kumbhavad akñaya-rasaà prasüte— 
 
 yaçodä rohiëé nando rämaç ca balinäà varaù | 
 kåñëam äliìgya yuyujur äçiñaù sneha-kätaräù || [BhP 10.25.30] iti | 
 
[82] tathä hi, ahaha, nava-navanéta-néti-sukumärä kumära-tanur iyam akharva-
parvata-bhärataù kédåg abhavad bhavati bhaviñyati ca iti sneha-maya-sandeha-réti-
bhétimantas te, tad etat kleça-kulam asmad-vapur äveçaà sandeçatayä prayäsyati ity 
abhiprayanta iva, tam äçliñyantas taträpy aviçväsä iva, viçeñäd açeñäçiñaù prayuïjänä, 
nija-vaàçaà yaçasvatädi-yuktaà kurväëä iva, te tat-tan-nämnä samämnätäç ciraà 
bäñpa-niñpatti-bhitta-netra-våttayaù saàvåttäù | 
 
[83] tatra yadyapi yaugapadyatas türëam eva caturëäà milanaà samapadyata, tathäpi 
prema-täratamyam anukramya kåñëävadhäna-kramaù kramate sma yasmät tasmäd eva 
tathä çré-çuka-devaù pracakrame yaçodety-ädinä | 



 
[84] yatra jïäna-kriyä-çaktibhyäà balaà valamänasyäpi baladevasya tädåçé sneha-
kätaratä niratä, tatra kimutäparasya | sa khalv apara eveti | tatra ca— 
 
 mätä säçru mamärja vaktram abhitas tätaù çikhäm aspåçad 
 dväv apy aìgakulaà nibhälya paritaù papracchatuù çantamam | 
 miträdyäù samavähayann avayavän evaà vrajasthäù pare 
 pretyekänvitam eva sevanam adhuù präëä hi sarvasya saù ||105|| [çärdüla] 
 
[85] aträparäpi kautuka-paramparävadhäryatäm | [86] gate ca kaàsa-pakñe yakñe yadä 
sa khalu våddhaçravä våddhaçravastvam evätmänaà pratimanyate sma, tadä 
sävahittham idam utthäpitavän—bho madéya-gaëäù, samavadhéyatäm | sa khalu 
dänavärir värita-mad-udyamatayä vipakñavad äcarann api vairi-çamanatayä mayä 
sahäyatayä niçcitas tat-parékñärtham eva ca tathä vibhéñita ity abhinandanéya eva 
bhavadbhiù iti | 
 
[87] tataç ca sa-vraja-vrajaräja-nandana-niñkramädy-anantaram— 
 
 divi deva-gaëäù sädhyäù siddha-gandharva-cäraëäù | 
 tuñöuvur mumucus tuñöäù puñpa-varñäëi sarvataù ||106||  
 çaìkha-dundubhayo nedur divi devädi-väditäù | 
 jagur gandharva-patayo yeñäà tumburur äditaù ||107|| [BhP 10.25.31-32] 
 
 tadä divi bhuvi sthitair vividha-vädya-gétädibhiù 
  kåta-stavatayä calan-mudita-gopa-våndair våtaù | 
 diviñöha-mahilä-jayi-prakaöa-géta-gopé-tati- 
  sphurat-parama-sampadaà vrajam agäd vrajeçätmajaù ||108|| [påthvé] 
 
 gartaà praviñöäù çakaöädi-dadhya- 
  kñatäntimärtha-pracitä yathä te | 
 tathä niväsaà punar äptavantaù 
  kiïcic ca näjïäsiñur artha-näçam ||109|| [upajäti 11] 
 
[88] giri-gartän niñkramaëe yathoktaà çré-bädaräyaëinä gopyaç ca sa-sneham 
apüjayan mudä dadhy-akñatädibhiù [BhP 10.25.29] iti | 
 
 gopa-räja tava sünur édåçaù  
  çailam apy adhåtaù yaù svakän avan | 
 yaç ca çakram api ghätam antaräpy 
  uddhütaà vyadhita düra-deçataù ||110|| [indravajrä] 
 
 dhåtvä girim asau naikadhuratäm ägataù param | 
 bhavatäà jagatäà cägäd api sarva-dhuréëatäm ||111|| [anuñöubh] 
 



[89] tad evaà kathä-prathana-pürvakaà pürvavan nija-nija-prayojanäya kåta-
vrajanäyäà janatäyäm anukåñëaà raveù samastam astaà yävat kåta-vihärau süta-
kumärau punar api rajané-sabhäyäà sabhäjitau nanditäjitau babhüvatuù | 
 
[90] tatra prathamataù parama-çreyaséà tat-preyaséà prati snigdhakaëöha uväca— 
 
 svalpäpi lélä bhavadéyatäà gatä 
  vistäram äyäti tathä bakéripoù | 
 rädhe vivektuà nahi çakyate yathä 
  prathéyasé kä bata kä tanéyasé? ||112|| [upajäti 12] 
 
[91] täm apy asmäkaà grantha-läghaväya saìkocayatäà kaviñu läghavam eva 
paryavasyati | tathäpy akuëöha-buddhyä svayam eva sä bahudhä budhyatäm | ity uktvä 
bhrätaram äha sma, ärya kathakäcärya bhüyaù çrüyatäm— 
 
 paraà girer eva satraà hariëä na prakäçitam | 
 kintu çré-rädhikädénäm änanendu-rucer api ||113|| 
  yadä tu makha-sambhäraù kåñëena vipulékåtaù | 
  tadälaìkära-sambhäras täbhir apy urarékåtaù ||114|| 
 yadä dépälir ajväli çikharaà çikharaà prati | 
 sa cämüç ca mithas tarhi vyadåçyantävåta-sthalät ||115|| 
  yadä pravartitas tasmin bakahanträ girer mahaù | 
  prävarti ca tadä täbhis tad-didåkñä-mahä-mahaù ||116|| 
 yadä samuditä jätä mahilä bhümi-bhån makhe | 
 tadä tä muditä jätä hari-darçana-niçciteù ||117|| 
  kåñëe saàläpam äcerur yadä vividha-subhruvaù | 
  tadärha-bodha-sadåçaà dåçaà täç ca nyayüyujan ||118|| 
 yadädrir janatä-dåñöià kåñöavän prakaöé-bhavan | 
 äçädhäma yayuù svairaà tadäsäm akñi-pakñiëaù ||119|| 
  yadä go-püjanaà kartum ärabdhaà sarvakais tadä | 
  täbhiù pratisva-dhenv-arcä-praçnäspadam akäri saù ||120|| 
 yadä gopäla-püjäyä maho vyaktam abhüd bahiù | 
 tadä mano-mahas täsäà vaktre vaktre vyalokyata ||121|| 
  gopa-påñöhaà yadä dåñöaà kanyäpäëyaìkitaà puru | 
  tadäsäà päëayaù kåñëaà sprañöum utkaëöhitäà gatäù ||122|| 
 homa-käle yadä kåñëaù präviçad brahma-saàsadi | 
 hutaà bata tadä täbhir mänasaà virahänale ||123|| 
  gireù parikrame yarhi vyavadhänaà yayau hariù | 
  tadä täà vyavadhäm eva giréyanti sma tat-priyäù ||124|| 
 yañöià yarhy utkñipan gåhëan kåñëaç cakräma tarhi täm | 
 dåñövä düräd aïjanäsrair bhänujä bhänujäyate ||125|| 
  yadä yadä mitho rüpaà drañöum äséd asambhavaù | 
  gavänudrava-lakñyeëa sa täsäà madhyam adravat ||126|| 
 dhenv-anudravaëa-vyäjät spåçan vavräja yäà hariù | 
 cillé-vallé-täòyamänas tayä sa stambham éyivän ||127|| 



  yadä rädhäm anu spåñöià dåñöir asya gatä tadä | 
  ayaà sarvaà visasmära kintu sasmära tan-mukham ||128|| 
 yadä räträv abhüd väsaù sarveñäm eka-dhämani | 
 tac-chabda-mätra-tät-paryäù çrutitäà tarhi täù yayuù ||129|| 
  kåñëäyäs tu yadä kåñëaç cikréòa srotasi svayam | 
  tadämodiny amüs tasminn akréòann atidürataù ||130|| 
 bhaginénäà gåhe yarhi bhoktum abhyäyayau hariù | 
 sakhya-lakñyät tadä täsäà sarväs taträpy amür gatäù ||131|| 
  yathä-pürvaà yadä sarve pratisvaà väsam avrajan | 
  tadä kärä-gåhe hanta menire täù punar gatim ||132|| 
 yadä saàvarta-meghäs te prävartanta tadä tu täù | 
 akämayanta kåñëäya sva-svaccha-träyamäëatäm ||133|| 
  yadä suhådbhiç chaträdyair lälitaà tam alokayan | 
  sväìga-bhetrém amür våñöià tadä saudhém amaàsata ||134|| 
 vichinna-prakharäsära-cchatre tatreha dévyati | 
 kåñëe svairaà gatä dåñöià menire våñöim ämåtém ||135|| 
  abhi kåñëaà yadä sarvaù çaila-garte’nvavartata | 
  gåha-präpta-nidhénäà vä tadä täsäà sthitir matä ||136|| [anuñöubh] 
  
 nimeña-rahitäs tadä pratinimeñam äsedire 
  harer mukha-sudhä-rasaà rasanayä dåg-äkärayä | 
 aho rajani-saptakaà vraja-cakora-neträù kiyat 
  kutaù sukåtam udgataà na iti vismåtér avrajan ||137|| [påthvé] 
 
 rädhä tatra sukhätiséma-dåçayä yuktäpi muktävalé 
 svacche netra-jale tad-ékñaëa-bhave koñëatvam itthaà gatä | 
 hä dhig daiva sadaiva nästi tava ko’py uccair viveko yataù 
 käntasyäniça-darçitasya ca ciräd adriù kare dåçyate ||138|| [çärdülavikréòitam] 
 
 yadä giri-varaà dadhe muraharas tadä locanaà 
  nijärthita-vinäkåtäm api diçaà sa ninye muhuù | 
 kadäcid iha cet prathäà bhajati rädhikäyä mukhaà 
  tadä phala-mayaà mama çramatamaù prasajjed iti ||139|| [påthvé] 
 
 ayaà girivaraà dadhe karuëayeti käruëyavän 
  samastam abhitarkyate tad iha citta-dhairyaà bhaja | 
 nirantarita-locana-prabhava-våñöi-bhétébhavad- 
  vapuç ca tava rakñitety akåta bhävam eñä tadä ||140|| [påthvé] 
 
 girer gartän niñkräma-vacanam äkarëya dayitä 
  muräres taà präëa-pratimam apahäyäpi nirayuù | 
 sa evaà taà bhävaà bata visåjatétthaà sa tu paraà 
  tad äsäà viçliñöer bharam asahamäno niragamat ||141|| [çikhariëé] 
 
 kià girer vivarato bahir gataù 



  kià sa vä sva-hådayäd iti sphuöam | 
 nätiboddhum açakan hari-priyäs 
  tarhi yarhi niragäd asau priyaù ||142|| [rathoddhatä] 
 
 yad dågambu vavåñuù stana-bhübhåd 
  bhüri-bhümi-valayeñu mågäkñyaù | 
 uddhåta-prathita-bhübhåti tasmiàs 
  tat kim apy akathayan nija-härdam ||143|| [svägatä] 
 
[92] atha samäpanam äha— 
 
 rädhe parito yäséd govardhana-dhäriëas tadä karuëä | 
 säsrän nayana-präntät präntät tvayy eva sä suviçräntä ||144|| [anuñöubh] 
 
[93] tad etad api kathana-çeñaà samäpya pürvavad eva süta-sutayor gatayoù sarve’pi 
yathäsvaà prasthitäù | 
 

iti çré-çré-gopäla-campüm anu  
gotrabhid-garva-khaëòana- 

govardhana-gotra-mäna-vardhanam 

